
sþ. 229. Fyrirspurn [150. mál]
til menntamálaráðherra um víðtæka könnun á persónulegum högum og viðhorfum
nemenda í 8. bekk grunnskóla.

Frá Ragnhildi Helgadóttur.

Veturinn 1975-76 fór fram víðtæk og ítarleg könnun í Reykjavík á persónu-
legum högum og viðhorfum nemenda í 8. bekk grunnskólans. Niðurstöður könn-
unarinnar hafa verið nýttar í prófritgerðum íslenskra sálfræðistúdenta frá Árósa-
háskóla og hafa ritgerðirnar að geyma ályktanir um atferli unglinga, sem talsverða
athygli hafa vakið. Fyrir nemendurna var lagður langur spurningalisti, sem svarað
var í allt að þremur kennslustundum samfleytt. Þar sem hér var um að ræða víð-
tæka könnun meðal þorra nemenda eins árgangs á skyldunámsstigi, er eftirfarandi
spurningum beint til hæstvirts menntamálaráðherra og óskað skriflegra svara, er
lögð séu fram á Alþingi:

1. Hve margir nemendur í Reykjavík tóku þátt í könnuninni og hve stór
hundraðshluti nemenda í Reykjavík á því námsári?

2. Hve stór hundraðshluti nemenda þessa árgangs á hverjum stað annars staðar
á landinu tók þátt í könnuninni?

3. Hverjir stóðu að umræddri könnun, stjórnuðu henni og framkvæmdu hana?
4. Hverjir leyfðu könnunina?
5. Hverjum öðrum en börnunum sjálfum var sýndur spurningalistinn?
6. Var leitað samþykkis foreldra til þátttöku barna þeirra í könnuninni?
7. Hvernig var börnunum gerð grein fyrir spurningunum?
8. Hvernig hljóðaði skjalið með spurningunum og skýringum. sem lagt var

fyrir börnin?
9. Var unnið úr upplýsingunum í tölvum erlendis?

10. Hvenær barst ráðuneytinu skýrsla um framkvæmd könnunarinnar og úr-
vinnslu úr henni og hvernig hljóðaði skýrslan?


